
ТАҚРИЗ 
ба диссертатсияи Саъдуллоева Муродгул Файзибековна дар мавзуи 
«Хусусиятҳои гоявӣ, жанрӣ ва сабкии ашъори бачагонаи Латофат 
Кенҷаева», барои дарёфти дараҷаи илмии номзади илми филология аз рӯи 
ихтисоси 10.01.01 - Адабиёти тоҷик; равобити адабӣ. - Душанбе, 2023. - 
164 саҳ.

Шоири хушсалиқаву шинохтаи тоҷик Маҳмадалишоҳ Ҳайдаршоҳ дар 
маҳфиле, ки ба муносибати 75-солагии адиб дар Донишгоҳи миллии 
Тоҷикистон доир гашта буд, аз адабиётшиносон ва накди адабии тоҷик 
гилагузорӣ намуда, зикр карда буд, ки беш аз 50-сол боз дар майдони 
адабиёти тоҷик қаламкашӣ мекунад ва беш аз 40 номгӯй маҷмуаҳои 
ашъораш дастраси хонандаи умум гардида бошад ҳам, вале аз тарафи 
муҳаққиқону ноқидони тоҷик ва ҳатто дар маърузаҳои раиси Иттифоқи 
нависандагон, ки бурду бохт ва набзи 4 ё 5 солаи адабиёти тоҷик (маърузае, 
ки дар съезди Иттифоқи нависандагон ироа мегардад-А.Х.) таҳлил мешавад, 
ман ва ман барин чандин шоирони дигар дар қатори ва ғайраҳоем. Воқеан ин 
гилаи шоир ҷой дошт ва дорад. Имрӯз низ ашъори шоирону нависандагони 
зиёди тоҷик, ки солҳои сол ҳам барои калонсолону ҳам барои кӯдакон ашъор 
меофаранд, аз назарҳо дур мондаанд. Накди адабии тоҷик ва 
пажуҳишгарони зиёди адабиёти муосири тоҷик ба эҷодиёт ва паҳлуҳои 
ашъори ин гуна адибони аз назар дурафтода бояд баҳои сазовор диҳанд.

Латофат Кенҷаева низ аз зумраи чунин адибон маҳсуб ёфта, солҳои 
70-уми садаи XX ба майдони адабиёт ворид гардида бошад ҳам ба 
истиснои маълумоти умумӣ дар китоби «Адибони Тоҷикистон” (2014) ва 
чанд ёддошту меҳрнома ва мақолоти илмиву публитсистие, ки ба 
муносибати шастсолагии шоир дар китоби «Шамими меҳр» дар 
нашриёти «Озар» ба табъ расидааст, мақолаҳои пажуҳишӣ, таҳқиқоти 
алоҳидаеро оид ба вижагиҳои ашъори шоира пайдо карда наметавонем.

Диссертатсияи Саъдуллоева Муродгул Файзибековна дар мавзуи 
«Хусусиятҳои гоявӣ, жанрӣ ва сабкии ашъори бачагонаи Латофат Кенҷаева» 
маҳз ба таҳқиқи масъалаҳое, ки паҳлуҳои гуногуни ашъори шоираро муайян 
ва баррасӣ мекунад, яъне хусусиятҳои ғоявӣ, жанрӣ ва сабкии ашъори 
бачагонаи Латофат Кенҷаева бахшида шуда, аз нигоҳи мавзуъ, 
масъалагузорӣ, баррасии масъалаҳои зиёди таҳқиқӣ, баҳсу талошҳои илмӣ ва 
натиҷагирӣ, воқеан, кори тоза ва дар сатҳи хуби илмӣ анҷомёфта буда, дар 
адабиётшиносии муосири тоҷикӣ саҳифаи нав аст.

Диссертатсияи Саъдуллоева Муродгул Файзибековна дар мавзуи 
«Хусусиятҳои ғоявӣ, жанрӣ ва сабкии ашъори бачагонаи Латофат Кенҷаева» 
аз муқаддима, се боб, хашт фасл ва хулосаву китобнома иборат аст.

Дар муқаддимаи диссертатсия мубрамии мавзуи таҳқиқ, дараҷаи 
таҳқиқи мавзуъ, робитаи таҳқиқ бо барномаҳо ва мавзуъҳои илмӣ ва дар 
қисми тавсифи умумии таҳқиқ мақсад, вазифаҳо, объекту предмет, асосҳои 
назарӣ, методологӣ, сарчашмаҳо ва навгонии илмии таҳқиқ, нуктаҳои ба 
ҳимоя пешниҳодшаванда, аҳаммияти назарӣ ва амалии таҳқиқ, мутобиқати 
мавзуи диссертатсия бо шиносномаи ихтисоси илмӣ, саҳми шахсии 
довталаби дараҷаи илмӣ ва тасвиби амалии натиҷаҳои таҳқиқ бо низоми 
муайян баён гардидаанд.

Боби якуми диссертатсия «Рӯзгор ва осори Латофат Кенҷаева» унвон 
дошта, аз ду фасл иборат аст, ки дар ин фаслҳо масъалаҳои зиндагиномаи 
Латофат Кенҷаева ва фаъолияти эҷодии адиб таҳлилу таҳқиқи илмӣ 
шудаанд. Ин боб ба навъе даромад ё ворид гардидан ба таҳқиқи масъалаҳои 
мубрамтари диссертатсия ба ҳисоб меравад ва муҳаққиқ зикр мекунад, ки 
Латофат қариб дар ҳамаи жанрҳои адабӣ қувва озмудааст. Осори назмии 
ин суханвар наздики 40 китобро дар бар мегирад. Назму насри ӯ ҳам 
барои бачаҳо ва ҳам барои калонсолон марғубу дилписанд аст. Асарҳои 
назмии бачагонаи ӯ «Марҷони ранга», «Лолаарӯсак», «Мусича ва 
Дурдона», «Шеъро», «Алифбои худомӯз», «Алифбои зудомӯз», 
«Гаҳвораҷунбон», «Гурбаи Сомон ва чӯҷаи Ораш», «Қофиябозӣ-1», 
«Қофиябозӣ-2»,«3иёфат», «Бозии рустшавакон», «Баднафсак», 
«Шаҳбузаки Ҷонона», «Мӯр ва Анбӯр», «Саргузашти чӯҷаи доно», 
«Қофиябозӣ бо ададҳо», «Қофиябозии меваҳо», «Чароғак», «Афсонаи 
10», «Чор мошини даркорӣ», «Афсонаи аҷоиб», «Шевои нинӣ», «Лонаи 
ялаққосӣ», «Шукрон куҷост?», «Қурбоққаҷон», «Кӣ чӣ мегӯяд», «Кӣ зуд 
меёбад?», «Садранга пуфак баҳри Юсуфак», «Ман калонам», «Алифбои 
аҷоиб», «Савти баҳор» ва «Чистонҳо» ба ҳисоб мераванд.

Дар фасли дуюм, ки «Фаъолияти эҷодии адиб» унвон дорад, ба масъалаи 
роҳи фаъолияти эҷодии адиб, ки солҳои 80-уми садаи XX дар радифи як 
зумра ҷавонони болаёқат ба адабиёти кӯдакон ва наврасони тоҷик 
қадамҳои устувор гузошта, тавассути мавзуъҳои гуногун ва ба фаҳмиши 
кӯдакон мувофиқ, одобу ахлоқи инсонӣ ва васфи хусусиятҳои 
рангоранги фаслҳои сол баҳс мекунад. Шеърҳои кӯдаконаи адибро 
васфи табиати зебоманзар, гулу лола ва дарёҳои шаффофи дилрабоямон 
ташкил менамоянд. Масъалаи муҳофзати табиат, муносибати 
эҳтиёткорона ба он яке аз масъалаҳои муҳимми имрӯза ба шумор рафта, 
дар ин руҳия тарбия намудани тифлон аз вазифаҳои аввалиндараҷаи 
адабиёти кӯдак аст, ки дар шеъру таронаҳои шоир инъикоси худро пайдо 
кардаанд. Ҳамчунин дар шеърҳои шоир меҳру муҳаббати хоҳарию 
бародарӣ, одобу ахлоқи неки инсонӣ, меҳри ватан ва ватандӯстӣ, 
ситоиши модар, фаслҳои сол ва амсоли ин бо ибораву ифодаҳои хеле

шиниаму гуворо тасвир ёфтаанд.
Боби дуюми диссертатсия «Мавзуъ ва муҳтавои ашъори Латофат 

Кенҷаева» унвон дошта, аз се фасл фароҳам омадааст, ки ин ҷо муҳаққиқ 
масъалаҳои ҳақиқати воқеӣ ва ҳақиқати бадеӣ дар назми адиб, 
мавзуъҳои ашъори бачагонаи шоир ва таҳқиқи қиссаҳои воқеӣ ва 
навпардозӣ дар насри Латофт Кенҷаеваро ба таҳқиқ гирифтааст.

Муҳаққиқ дар фасли аввали ин боб масъалаҳои ҳақиқати воқеӣ ва 
ҳақиқати бадеӣ дар назми адибро, ки вижагиҳои ба худ хос дорад ба 
пажуҳиш гирифта, зикр намудааст, ки дар эҷоди шеър Латофат Кенҷаева 
низ саҳми арзанда ва босазое дорад, ки ҳам дар навиштани шеъри кӯдак 
ва ҳам дар шеъри калонсолон муваффақ аст. Шоир дар ҳама мавзуъҳои 
муҳимми рӯз шеър навиштааст, ки ин ифшогари қобилияти баланди 
эҷодии ӯст. Аз ин дидгоҳ эҳсос мешавад, ки ӯ дар ашъори худ аз бештари 
мавзуъот ҳақиқати мутлақеро барои хонанда бо орои бадеият меофарад, 
ки кӯдакон дар баробари эҳсоси зебоишиносӣ аз воқеияти зиндагӣ 
бархӯрдор мегарданд ва дар шеър чизҳоеро мебинанд, ки дар зиндагии 
рӯзмарраи худ дидаанд.

Аз ҳамин дидгоҳ муҳаққиқ шеъри Латофат Кенҷаеваро ба ду гурӯҳ 
ҷудо мекунад. Ба гурӯҳи аввал шеърҳоеро ворид мекунад, ки ҳақиқати 
мутлақи воқеӣ доранд ва бардоштҳояшон аз зиндагии рӯзмарраи 
кӯдакон ба таври воқеӣ сурат гирифтаанд. Гурӯҳи дуюмро ашъоре 
ташкил медиҳад, ки зебоишиносӣ ва хаёлпардозиҳои кӯдак ва ғарқи 
орзӯҳои кӯдакона гардидани онҳо суруда шудаанд ва дар онҳо аз 
воқеият ва ҳақиқат дида, бадеият ва хаёлпардозӣ афзалияти бештар 
дорад.

Диссертант дар фасли дуюми боби дуюми диссертатсия, ки 
“Мавзуъҳои ашъори бачагонаи Латофат Кенҷаева” ном дорад, ба нақш ва 
саҳми Латофат Кенҷаева дар густариши ашъри бачагона, ки фарогири 
мавзуҳои гуногун, амсоли васфи модар, Ватан, кӯдакӣ, дӯстӣ, ишқу зебоӣ, 
ҳамчунин бо бадеияти баланд, дурнамои ояндаи неки инсонҳо, таҷассуми 
ормонҳои миллӣ, ватанхоҳӣ, ишқу алоқа ба ҳама арзишҳои зиндагӣ 
зебову шоирона ба тасвир омадааст. Диссертант баъд аз таҳлилу 
баррасии мавзуъҳои зикргардида, ба хулосае расидааст, ки “Латофат 
Кенҷаева натанҳо дар мавзуҳои модар-ватан, балки анқариб дар тамоми 
мавзуҳои ҳаёти кӯдакону наврасон содаю равон эҷод намудааст. Бо 
овардани мисолҳо ва таҳлилу баррасии мавзуи Модар-Ватан дар ашъори 
бачагонаи шоир бароямон маълум гардид, ки шеъри Латофат Кенҷаева 
дар замоне рушду нумӯ дорад, ки аксар мавзуҳо аз банду қайдҳои 
расмиву сиёсӣ раҳо ёфтаанд ва ба тарзи озодона ба худшиносиву 
худогоҳии миллӣ пайванд хӯрдаанд. Шоир ҳам дар мавзуи Ватан ва ҳам

дар мавзуи Модар тавонистааст, арзишҳои баланди милливу 
худшиносиро риоя намояд. Симои Модар ва Ватан дар ашъори ӯ 
пойбанди ҳеҷ гуна расмиёт нест ва танҳо ва танҳо васфи обу хоки диёр, 
ватани ягонаву таърихии Тоҷикистон ва модари тоҷикро бо хислату 
рафтори тоҷикона ба қалам омадааст. Ба ин хотир, гуфтан мумкин аст, 
ки рӯҳи миллӣ ва худшиносиву худогоҳии миллӣ дар ашъори Латофат 
Кенҷаева, минҷумла дар мавзуъҳои мушаххаси шеъри ӯ ба мисли Модар- 
Ватан густурдаву чашмгир аст” (дисс.саҳ.87).

Фасли сеюми боби дувуми диссертатсия «Таҳқиқи қиссаҳои воқеӣ ва 
навпардозӣ дар насри Латофат Кенҷаева» номгузорӣ шуда, фасли 
ҷамъбастии боби дувум маҳсуб меёбад, масъалаҳои наср, мавқеъ ва инъикоси 
он дар фаъолияти адабии Латофат Кенҷаева таҳлилу арзёбӣ шудааст. Воқеан, 
Латофат Кенҷаева дар баробари ашъори назмӣ барои кӯдакон дар иншои 
очерку қиссаҳо ва ёддошту мақолаҳои публисистӣ низ ҷойгоҳи хоссаи 
худро пайдо кардааст. Ба андешаи муҳаққиқ Латофат Кенҷаева дар эҷоди 
қисса ниҳоят озод аст ва маҳорати хубу тафаккури бадеӣ дорад. Зикр 
бояд кард, ки қиссаҳои нависанда бештар хусусияти воқеӣ ва ёддоштӣ 
дошта, аз воқеаву ҳодисаҳое, ки нависанда аз сар гузаронидааст ё 
шоҳиди бевоситаи онҳо будааст, иншо шудаанд. Қиссаҳои “Нома ба 
бародар”, “Наҷотбахши дунё зан”, «Таронаҳо бо олиҳаи вафо», 
«Соҳиббиҳишт”, «Духтари Пайрав» ва ғайра ба ин мисол шуда 
метавонанд. Ин аст, ки “нависанда баробари интихоби мавзуъ, ҳамеша 
мақсад ва масъалаи асосиро дар ин ё он қиссаҳои хеш муайян мекунад. Ӯ 
дар тасвири воқеаҳо муносибати худро зоҳир менамояд, ки аз таҷрибаи 
ғаноманди ӯ дарак медиҳад. Адиб бо ҳушмандии ба худ хос, талқин 
месозад, ки асоси зиндагӣ ва мазмуни он ҳақиқати ҳаёт, адолату некист. 
Аз инҷост, ки қиссаҳояш зебо ва дилчаспу хонданианд”(дисс.саҳ.98).

Боби сеюми диссертатсия «Хусусиятҳои жанрӣ ва ҳунарии осори 
бачагонаи Латофат Кенҷаева» аз се фасл таркиб ёфтааст. Дар боби мазкур 
масъалаҳои ашъори бачагонаи шоир аз нигоҳи жанр, мавқеи жанр, вазни 
ҳиҷо ва корбасти анвои адабӣ дар осори адиб ва хусусиятҳои сабкӣ ва 
ҳунарии қиссаҳои адиб ба таҳқиқ гирифта шудаанд.

Диссертант дар фасли “Ашъори бачагонаи шоир аз нигоҳи жанр” 
ба масъалаҳои назариявии ашъори адиб таваҷҷуҳ намуда, дар қолабҳои 
суннатии шеъри тоҷикӣ - ғазал, қитъа, рубоӣ ва дубайтӣ тавонистааст, 
ки бо санъати асил дар дилу дидаи ҳам кӯдакон ва ҳам бузургсолон ҷой 
гирад. Муҳаққиқ дар такя ба маҷмӯаҳои адиб, аз онҳо мисолҳо оварда, 
онҳоро таҳлилу барраси намуда бошад ҳам, вале ба ашъори бачагонаи 
шиор аз нигоҳи жанр баҳо дода натавонистааст.

Муродгул Саъдуллоева дар фасли “Мавқеи жанр, вазни ҳиҷо ва 
корбасти анвои адабӣ дар осори адиб” асосан ба мавқеи жанри ғазал 
дар ашъори шоир таваҷҷӯҳ намуда, зикр мекунад, ки Ғазали Латофат 
Кенҷаева ҳам аз лиҳози дарунмоя ва услуби нигориш пайвастагиҳои 
амиқе ба ғазали солҳои 80-ум дорад ва аз тарафи дигар, аз сарчашмаи 
ғазали суннатӣ об мехӯрад (саҳ.114).

Муаллиф дар ин фасл инчунин вазни ҳиҷо дар ашъори бачагонаи 
Л. Кенҷаеваро мариди баррасӣ қарор дода, аз вижагиҳои ин жанр дар 
ашъори шоир андешаҳо баён мекунад. Дар баробари ин муҳаққиқ аз 
истифодаи анвоҳои адабии таркиббанд, тарҷеот, тарҷеъбанди мухаммас 
ва тарҷеъбанди мусаддас, чаҳорпора, жанрҳои маснавию чистон, афсона, 
тарона истифода намудани адибро бо мисолҳои мушаххас баён 
намудааст.

Дар фасли “Хусусиятҳои сабкӣ ва ҳунарии қиссаҳои адиб” 
диссертант вижагиҳои сабкӣ ва ҳунарии қиссаҳои адибро мавриди 
таҳлилу баррасӣ қарор дода, зикр мекунад, ки Латофат Кенҷаева дар 
эҷоди қиссаҳои худ ба қонуниятҳои услубии забони адабии тоҷик ниҳоят 
эътибори хоссае додааст.

Дар хулосаи диссертатсия натиҷаҳои асосии таҳқиқ дар 20 банди 
мушаххас ва тавсияҳо оид ба истифодаи амалии натиҷаҳо дар 4 банди 
фишурда оварда шудаанд, ки бардошти хуби муҳаққиқ аз таҳқиқи мавзуи 
илмӣ мебошад.

Диссертатсияи дар мавзуи «Хусусиятҳои ғоявӣ, жанрӣ ва сабкии 
ашъори бачагонаи Латофат Кенҷаева» вобаста ба ҳадафу равиши таҳқиқ, 
методологияи таҳқиқ, масъалагузориҳо, шеваи таҳқиқ, баҳсҳои илмӣ, назари 
шахсии муаллиф ва натиҷагириҳо муҳассаноти зиёди илмӣ дорад.

Новобаста ба ин муваффақиятҳо баъзе камбудиҳо дар диссертатсия ба 
назар расиданд, ки онҳоро баён медорем:

1. Ба андешаи мо дар дараҷаи омӯзиши мавзуъ муаллиф на ҳамаи 
андешаҳо ва пажуҳишҳое, ки оид ба эҷодиёти Латофат 
Кенҷаева баён шудааст, мавриди таҳлил қарор надодааст.

2. Фасли дуюми боби дуюми диссертатсия “Мавзуъҳои ашъори 
бачагонаи Латофат Кенҷаева”, ки аз фаслҳои калидии 
диссертатсия маҳсуб меёбад, бештар таҳлили ҷиддӣ ва 
жарфи илмиро тақозо дорад.

3. Мавқеи муаллифи диссертатсия оид ба навпардозиҳои 
нависанда дар таҳқиқи қиссаҳо номуайян ва номушаххас 
аст.

4. Азбаски бобу фаслҳои диссертатсия дар охири ҳар боб 
хулоса нашудааст, баҳо додан ба мавқеи муҳаққиқ ва баҳои

воқеии ӯ ба масъалаҳои баррасишаванда низ ба назар 
номуайян менамояд.

5. Дар фасли якуми боби сеюми диссертатсия вижагиҳои 
жанрии ашъори назмӣ ва насрии адиб ба таври зарурӣ 
таҳлилу баррасӣ наёфтааст.

6. Дар диссертатсия, дар баъзе саҳифаҳо ғалат навиштани 
калимаҳо, афтодани ҳарфҳо, нагузоштани аломатҳои китобат, 
такрори калимаҳо ба назар мерасанд.

Новобаста аз ин камбудҳое, ки баён доштем, Саъдуллоева Муродгул 
Файзибековна дар се боби диссертатсия ҷанбаҳои назарӣ ва хусусиятҳои 
ғоявӣ, жанрӣ ва сабкии ашъори бачагонаи Латофат Кенҷаеваро бо фарогирии 
зиёди масъалаҳои илмӣ, аз нигоҳи методологияи илмӣ, банду басти 
проблемаҳо ва роҳҳои таҳқиқи он, ба равиши хуб ва забони фасеҳи илмӣ ба 
пажуҳиш гирифтааст.

Хулоса, диссертатсияи Саъдуллоева Муродгул Файзибековна дар 
мавзуи «Хусусиятҳои ғоявӣ, жанрӣ ва сабкии ашъори бачагонаи Латофат 
Кенҷаева» барои дарёфти дараҷаи илмии номзади илми филология аз рӯи 
ихтисоси 10.01.01 - Адабиёти тоҷик; равобити адабӣ барои дарёфти дараҷаи 
илмии номзади илми филология аз рӯи ихтисоси 10.01.01 - Адабиёти тоҷик; 
равобити адабӣ кори илмӣ-таҳқиқии анҷомёфта ба ҳисоб меравад.

Автореферати диссертатсия, гузоришҳои илмӣ ва мақолаҳои ба чоп 
расонидаи Саъдуллоева Муродгул Файзибековна муҳтавои асосии 
диссертатсияро инъикос намуда, аз лаёқати баланди илмии довталаби 
дараҷаи илмӣ гувоҳӣ медиҳанд.

Диссертатсияи Саъдуллоева Муродгул Файзибековна дар мавзуи 
«Хусусиятҳои ғоявӣ, жанрӣ ва сабкии ашъори бачагонаи Латофат Кенҷаева» 
ба талаботи бандҳои 31-35-и Тартиби додани дараҷаҳои илмӣ, ки бо қарори 
Ҳукумати Ҷумҳурии Тоҷикистон аз 30-июни соли 2021, таҳти № 267 тасдиқ 
шудааст, ҷавобгӯ буда, муаллифи он сазовори дарёфти дараҷаи илмии 
номзади илми филология аз рӯйи ихтисоси 10.01.01 - Адабиёти тоҷик; 
равобити адабӣ мебошад.

Муқарризи расмӣ:
доктори илми филология, профессори
кафедраи назария ва таърихи адабиёти<^^%^^ 
ДДОТ ба номи Садриддин Айнӣ А. Худойдодов

Суроға: 734025, Ҷумҳурии Тоҷикистон, 
шаҳри Душанбе, кӯчаи X. Мирзоев, гузаргоҳи 3, х.1 
Тел.:+992 918691499

Е-таИ кЕискмс1ос1оу 1959@таП.ш
25 августи соли 2023

Имзои профессор А. Худойдодовро тасдиқ мекунам:

Сардори раёсати кадрҳо ва корҳои 
махсуси ДДОТ ба номи С.Айнӣ

25 августи соли 2023
Суроға: 734003, Ҷумҳурии То

Ҷаборзода Р.
ВА КОРҚО1 

МАХСУС

ТТ ?— ТТ — — 1шаҳри Душанбе, хиебони Рудаки, 12гч^алӯо^
Тел: +992 (37)224-13-83
Е-таП: тГо@1§ри.1).

